
--  Ала Міхайлаўна,  хто ініцыяваў гэтую ванд- 
роўку? 
--  Ініцыятарамі  і  арганізатарамі  з’явіліся Прад- 
стаўніцтва ва Ўкраіне і Беларусі Фонда імя Фры-   

  дрыха  Эберта,  украінскі  
  Інстытут дэмакратыі  імя  
  Піліпа Орліка і Цэнтраль- 
  наўкраінскі  рэгіянальны   
  вучэбны цэнтр у г.Чарка- 
  сы. Яны маюць вялікі во-  
  пыт работы  ў  накірунку 
  распаўсюджвання   дэма- 
  кратычных ведаў  і рэаль- 
  ных   практычных  напра-  
  цовак  мясцовых  уладаў. 

--  Хто ўвайшоў у вашу групу? 
--  Групу фарміравала Прадстаўніцтва фонду імя 
Фрыдрыха Эберта,  а таксама Фонд імя Льва Са- 
пегі.  Хачу  выказаць  шчырую ўдзячнасць Міра- 
славу Кабасе,  які прыклаў тут шмат намаганняў. 
Самыя  розныя  людзі ўвайшлі  ў нашу дружную 
суполку  -  і студэнты, і бізнэсоўцы, і навуковыя 
супрацоўнікі,  усяго 10 чалавек.   А ачольваў нас 
кіраўнік праграм Фонда імя Ф.Эберта Аляксандр 
Петрачкоў. 
--  Як сустрэла беларуска-ўкраінская мяжа? 
--  Вельмі спакойна і ветліва.  Папрасілі падняць 
слончыкі ў купэ,  паглядзелі, сказалі “Дзякуй!” і 
развіталіся.   Там працуюць вельмі добрыя фізія- 
намісты, ды і ніякіх клункаў у нас з сабой не бы- 
ло. Без прыгод даехалі да Кіева, на вакзале пера- 
селі  ў  маршрутку  і 
праз пэўны час апы- 
нуліся   ў   Чаркасах.   
Там нас гасцінна су- 
стрэў гатэльны ком-     
плекс  “Дняпро”,   і  
адразу  пачалася на-   
пружаная праца. 
--  Акрэсліце,  калі 
ласка,  тэматыку 
семінара? 
--  Сам  семінар  меў 
назву  “Мясцовае са- 
макіраванне ва Ўкраіне і Беларусі: вывучэнне во- 
пыту і напрацоўка прапаноў для рэформ”. Аб ці-  

 кавасці   тэматыкі  можна  меркаваць  па  назвах: 
 “Палітычная  і  сацыяльна - эканамічная  сітуа-   

 цыя  ў  Украіне.  Інтэрпаляцыя на мясцовы ўзро-   

 вень (на прыкладзе Чаркасаў)”,  “Асновы мясцо-  

 вага самакіравання ў Украіне  -  заканадаўчы ас-  

 пект”,“Сфера кампетэнцый  і  паўнамоцтвы на  

 ўзроўні тэрытарыяльнай абшчыны,  раёна,  воб-    

 ласці”,  “Інавацыйныя тэхналогіі  ў муніцыпаль- 

 ным кіраванні”  і  гэтак далей.  Заняткі праводзі- 
 лі   кампетэнтныя  спецыялісты,  якія  прайшлі  і  

 ідуць цярністым шляхам будаўніцтва ўкраінскай  
 дзяржаўнасці  -  старшыня Сасноўскага раённага             

ы  ведаем,  што наша сінявокая Беларусь знаходзіцца не на востраве.  Вакол  нас жы- 
вуць  суседзі,  якім не ўсё роўна,  што  ў  іх адбываецца пад бокам.  І  калі,  па суседскіх 
меркаваннях, за нашым плотам адбываецца нешта не тое,  то нам трэба абавязкова 

дапамагаць.  І разлятаюцца па Беларусі запрашэнні, і выбіраюцца нашы людзі за сваю ваколіцу - 
глядзець, як там у суседзяў справы.  Вось  і  дэпутату Брылеўскага сельскага Савета Але Міхай- 
лаўне ЯЦКОВАЙ давялося некалькі травеньскіх дзён быць на гасціннай зямлі Ўкраіны.  І аб сва- 
іх уражаннях яна распавяла “Брылеўскім даляглядам”. 

Семінарскі занятак вядзе дырэктар Цэнтральнаўкраінскага рэгіянальнага  

вучэбнага цэнтра Інстытута дэмакратыі імя Піліпа Орліка Алена ГАЗІЗАВА. 

Савета Юрый Душок,   магістр дзяржаўнага кіра- 
вання Юрый Арабец,   намеснік генеральнага ды- 
рэктара  Чаркаскай  абласной  тэлерадыёкампаніі 
Валянціна Рабцун,  экс-мэр г.Чыгірын Вадзім Зя- 
лёны,   старшыня федэрацыі прафсаюзаў Чаркас- 
кай вобласці Пётр Шаўчэнка  і  іншыя.   На высо- 
кім  узроўні,   вельмі зразумела,   з  практычнымі 
прыкладамі перад намі, нібы маляўнічую ўкраін- 
скую вышыванку, разгарнулі ўсё тое,  што робіц- 
ца  на  абсягах  іхняга  мясцовага  самакіравання. 
Прычым,  гаворачы  пра  нешта  сваё, абавязкова 
пыталіся: “А як у  вас  гэта робіцца?”  -  і  вельмі 
ўважліва слухалі нас. 
--  Дарэчы,  як яны ставяцца да нас,  беларусаў, 
да нашай дзяржавы? 
--  Стаўленне нармальнае.  Нам  казалі так:  “Мы 
ішлі за палякамі,  нарабілі шмат памылак, і зараз 
у  вас ма-  
ецца маг-  
чымасць 
выкарыс- 
тоўваць 
наш   во- 
пыт, каб 
не рабіць 
тых памы- 
лак”. Калі 
размова 
часам зы- 
ходзіла ў плоскасць беларускіх палітычных рэа-  
лій, то ўкраінцы імкнуліся дыпламатычна і вель-  
мі  далікатна абысці тую тэматыку,  пакідаючы 
нас сам-насам  з нашымі размовамі. 
--  А пра сваю ўладу што яны кажуць? 
--  Мяркуючы  па  ўсяму,  мы мелі справу  з  пры- 
хільнікамі Прэзідэнта В.Юшчанкі  і  “памаранча- 
вай ледзі” Ю.Цімашэнкі.  Нам нават прэзентавалі 
календарыкі  з выявай гэтай непаўторнай жанчы- 
ны.   Да  прэм’ера  В.Януковіча  адносіны  даволі 
скептычныя   -   нават  узгадвалася  яго  асабістае  
мінулае  з  адценнямі крыміналу.  Такое людзі не   
забываюць. 
--  Партрэты  з  выявай Юшчанкі вісяць па ка- 
бінетах? 
--  Бачыла адзін  -  даволі невялічкі,  перад увахо- 
дам у кабінет мэра горада Багуслава. Болей нідзе 
не бачыла  -  нават у школе,  у якой мы пабывалі. 
--  Мясцовая   ўлада   ў   украінскай  правінцыі -  
якая  яна? 
--  Мы пабывалі ў горадзе Багуславе - звычайным 
райцэнтры.  Нас сустрэў мэр, по іхняму “голова”, 
Ігар Міхайлавіч Ніканенка.   Вельмі  просты,  ра- 
зумны,  з  цудоўнай  сяброўскай усмешкай.  І  без 
той  начальніцкай  пыхлівасці, да якой мы  ў  нас  

 
 
 
 

ужо прывыклі. Па- 
знаёміў  нас  з  супрацоўнікамі  сваёй адміністра- 
цыі  і  расказаў,  як фарміруецца штат мэрыі. Усё 
робіцца на конкурснай аснове.  Прэтэндэнты ры- 
хтуюць неабходныя дакументы і праходзяць праз 
сапраўдны экзамен - цягнуць білеты, там па пяць  
 пытанняў.  І хто лепей здае іспыт, той і атрымлі- 
 вае работу.  Усё празрыста і зразумела. 
      Далей  І.Ніканенка сказаў,  што мясцовая ўла- 
 да разлічвае толькі на сябе.  З Кіева сродкаў пра- 
 ктычна няма, і гэта вымушае, як кажуць, круціц- 
 ца.    60% ад заробленага застаецца на месцы, ас- 
 татняе адыходзіць дзяржаве.  Ідзе прыватызацыя  
 зямельных участкаў - два ўжо прадалі, пяць пла- 
 нуецца прадаць. Але тут ёсць адна мясцовая аса- 
 блівасць:  пад  зямлёй  на глыбіні да пяці метраў 
 знаходзяцца гістарычныя пласты, дзе захавалася 
 шмат археалагічных каштоўнасцяў.   Быў насам- 
 рэч  анекдатычны  выпадак,  калі  адзін мясцовы  
 дзядок  прывязваў сваю казу да старажытнай ся- 
 керы  бронзавага  веку.  Калі  прадаць зямлю,  то   

 гаспадар  не дасці капаць.  І  зараз  распрацавана 
 мясцовая  праграма гісторыка - культурнага раз-  
 віцця да 2015 года,  дзе ўвага надаецца не прода- 
 жы зямлі, а здачы яе ў доўгатэрміновую арэнду. 

       Ля праваслаўнага храму ў Чаркасах. 

Фотаздымак на ўспамін з мэрам на фоне  

багуслаўскіх краявідаў.  

--  Як  адносіцца  мясцовая  ўлада  да  прадпры- 
мальнікаў? 
--  Улады разумеюць, што калі сярэдні клас будзе  
багацець,  то  будзе багацець і дзяржава.  Таму ва 
ўсіх пытаннях у гэтым накірунку ідуць насустрач 
людзям.  А каб аформіць свой бізнэс, трэба ўсяго 
тры дні  і  мінімум неабходных папер. Пакуль ча- 
лавек  не  стане  на  ногі, яго  ніхто не будзе  “да- 
віць”.  Наадварот  -  будуць ільготы  па падатках.  
Потым ужо бізнэсоўцы  самі ідуць у мэрыю і пы- 
таюцца  -  як лепей добраўпарадкаваць наваколь- 
ную  тэрыторыю  і  ў  якія  добрыя справы можна 
зрабіць спонсарскі ўнёсак. 

 
 

--  У якіх умовах там 
існуе культура? 
--  Як і ў нас,  культура  там  існуе на бюджэтныя 
сродкі. Але імкнецца зарабіць грошы і сама  - ро- 
бяць вяселлі, дыскатэкі.   Вельмі ўразіла нас дыс- 
катэка  ў  Чаркасах:  на беразе вадасховішча, ста- 
яць павільёны з півам, навесы, столікі.   Прадаец- 
ца і спіртное,  але абстаноўка ў цэлым спакойная. 
Людзі пьюць піва, размаўляюць, танцуюць. Анія- 
кай агрэсіі. І  малалетніх дзяцей не бачна. 
     З  вялікай  цікавасцю мы пазнаёміліся з Багус- 
лаўскім  гуманітарным  каледжам  імя І.С.Нячуя- 
Лявіцкага, дзе рыхтуюць педагагічныя кадры. Да 
нашага  прыезду каледжная бібліятэка падрыхта- 
вала  кніжную выставу літаратуры беларускіх пі- 
сьменнікаў.  Усе  кнігі выдадзеныя на ўкраінскай  
мове.  Адразу кінуліся  ў вочы найвядомыя проз- 
вішчы  -  Янкі Купалы,  Якуба Коласа,  Івана Ша- 
мякіна, Івана Мележа, Алеся Адамовіча. І асаблі- 
ва  цёпла  зрабілася  мне  на сэрцы,  калі ўбачыла 
кнігі Васіля Быкава, творчасць  і  імя якога апош- 
нім часам  зусім не ў пашане на радзіме…   А ка- 
леджная  бібліятэкарка  паказвала  нам  усё гэта з 

вялікім задавальненнем,  і было бачна,  што кнігі 
шмат разоў чыталіся.  Значыць, беларускае слова 
займае  сваё пэўнае месца на ўкраінскай культур- 
най прасторы. 
--  А  як  наогул  знешне  выглядаюць украінскія  
гарады? 
--  Кіеў, асабліва ў цэнтры, даглядаецца. Чаркасы 
і  Багуслаў у параўнанні  з  нашым Магілёвам ма- 
юць выгляд даволі неахайны  - асабліва вакол ба- 
зараў.  Па газонах ходзяць,  як заўгодна.  На вулі- 
цах нейкае смецце, паперкі, бутэлькі. Самі гаспа-  
дары ў размовах з намі казалі, што беларускія га- 
рады  нашмат чысцейшыя, чым украінскія.  І  ад- 
чуваецца,  што украінцы тут імкнуцца да станоў- 
чай дынамікі.  І  з цягам часу непаўторная прыга- 

  жосць будзе пана- 
  ваць   на    вуліцах 
  украінскіх гарадоў 
  і  мястэчак.  Ад гэ- 
  тага   яны   нікуды  
  не  дзенуцца.    Та-    
  кой  прыгожай на- 
  цыі  лёсам накана-   
  вана жыць  у  пры-  
  гожай  краіне. 

--  А што найбольш уразіла? 
--  Адчуванне свабоды. Людзі ведаюць, дзеля ча- 
го  яны  жывуць  і  працуюць.  І яны ўпэўненыя ў 
сваёй  светлай  будучыні.  Як  жа гэтага  ўсяго не 
хапае  нам!.. 
--  І  апошняе пытанне:   як  там  аднесліся  да 
нашага “Брылеўскага летапісу”? 
--  Здзівіліся,  что  ў  вёсцы ёсць такое выданне.  І 
вельмі ўзрадваліся, убачыўшы на вокладцы адна- 
го  з  нумароў  партрэт  свайго нацыянальнага ге- 
роя  гетмана  Івана Мазепы  і пачытаўшы пра яго 
стасункі  з  нашымі  Брылямі. 
                           Распытваў Мікола ЯЦКОЎ.      

Хвіліны адпачынку. 

Сяброўскае застолле з міла- 

гучнай украінскай песняй. 

Кіеў  і Дняпро з вышыні птушынага палёту. 


